
Скопје, октомври 2006 година
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Решението за верификација на мандатот на член на Советот 

на Општина Аеродром


Се објавува, Решението за верификација на мандатот на член на Советот 

на Општина Аеродром, донесено на четириесет и петатта седница на Советот на Општина Аеродром, одржана на ден 23.10.2006 година.
Број 08-5338/5                                                                               ГРАДОНАЧАЛНИК

25 октомври 2006 година                                                        Кирил Тодоровски с.р.
Скопје


Врз основа на член 155 од Изборниот законик ("Службен весник на РМ" број 40/06), член 46 од Статутот на Општина Аеродром ("Службен Гласник на Град Скопје" број 07/05) и член 7 од Деловникот за работа на Општина Аеродром ("Службен гласник на Општина Аеродром" број 01/06), на својата четириесет и петта седница, одржана на 23.10.2006 година, го донесе следново

Р Е Ш Е Н И Е

за верификација на мандатот на член на Советот 

на Општина Аеродром


Се верифицира мандатот на Сашо Рибарски како член на Советот на Општина Аеродром на местото на Миле Гиновски чиј мандат престанува поради именување за директор на Педагошката служба при Министерството за образование на Република Македонија. 


Ова решение влегува во сила со денот на донесувањето, а ќе се објави во “Службен гласник на Општина Аеродром“.
Број 07- 5338/4                                                                    Претседател на Советот

25 октомври 2006 година                                                      на Општина Аеродром

Скопје                                                                  проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Заклучоците за подобрување на состојбите во образованието во основните училишта на подрачјето на Општина Аеродром


Се објавуваат, Заклучоците за подобрување на состојбите во образованието во основните училишта на подрачјето на Општина Аеродром, донесени на четириесет и петатта седница на Советот на Општина Аеродром, одржана на ден 23.10.2006 година.
Број 08-5338/3                                                                                ГРАДОНАЧАЛНИК

25 октомври 2006 година                                                        Кирил Тодоровски с.р.
Скопје

Врз основа на член 22 од Законот за локална самоуправа ("Службен весник на РМ" број 05/02), член 24 став 1 точка 8 од Статутот на Општина Аеродром ("Службен Гласник на Град Скопје" број 07/05), на својата четириесет и петта седница, одржана на 23.10.2006 година, ги донесе следниве 
ЗАКЛУЧОЦИ

за    подобрување на состојбите во образованието во основните училишта на подрачјето на Општина Аеродром

1. Се прифаќа како точна и веродостојна информацијата на Градоначалникот на Општина Аеродром, за алармантната и загрижувачка состојба со образованието во основните училишта на подрачјето на Општина Аеродром. 
2. Се задолжуваат Градоначалникот и Претседателот на Советот на   Општина Аеродром да ги преземат сите активности за надминување на актуелните состојби во областа на образованието:
2.1 Се задолжуваат Градоначалникот и Претседателот на Советот на   Општина Аеродром, да преземат активности за запознавање на Трудовиот инспекторат за незаконитоста при пополнувањето на слободните и упразнетите работни места во основните училиштата од страна на директорите на истите, со цел вршење на надзор и преземање на мерки за санкционирање на утврдените аномалии од страна на оваа институција;
2.2. Се задолжуваат Градоначалникот и Претседателот на Советот на   Општина Аеродром, да преземат активности за запознавање на  Државниот просветен инспекторат со состојбите во основните училишта со цел вршење на итна, детална, комплетна ревизија на целокупното работење на директорите кои раководат со истите;
2.3. Се задолжуваат Градоначалникот и Претседателот на Советот на   Општина Аеродром, да се обратат до Државниот завод за ревизија со цел вршење на увид во целокупното материјално и финансиско работење на директорите во основните училишта;
2.4. Се задолжуваат Градоначалникот и Претседателот на Советот на   Општина Аеродром, со заклучоците на Советот по однос на ова прашање да го запознаат Министерството за образование и наука и воедно да побараат да преземе соодветни активности.

2.5.  Се задолжува Градоначалникот на Општина Аеродром да преземе активности за организирање на превоз и исхрана на ученици со цел оневозможување на наплата на високи незаконски провизии од страна на директорите на основните училишта; 
2.6. Се задолжува Градоначалникот на Општина Аеродром, согласно обврската да се грижи за имотот на Општина Аеродром, да преземе активности за раскинување и поништување на сите штетни договори склучени од страна на  директорите на основните училишта;
2.7. Се задолжува Градоначалникот на Општина Аеродром да продолжи со отпочнатите активности поврзани со издавањето под закуп на училишните простории (кујни и спортски сали), со цел да се  воспостави ред во оваа област, како и да се овозможи  рамноправна состојба за сите закупци, една единствена цена при еднакви услови, спречување на земање незаконски провизии од страна на раководните органи и користење на добиените средства по овој основ исклучиво за унапредување на воспитно образовниот процес;
2.8.  Се задолжуваат директорите на основните училишта да преземат активности за намалување на долговите на училиштата, наплата на доспеаните побарувања, како и за понатамошно домаќинско работење од нивна страна со основните училишта;
2.9. Се задолжуваат директорите на основните училишта со цел овозможување за аплицирање на проекти од страна на Општината за унапредување  на образовниот процес, да достават до Општина Аеродром готови проекти  како и идеи за проекти преку кои би се добиле донации за унапредување на воспитно образовниот процес и за подобрување на условите за работа;
2.10. Се задолжуваат директорите на училиштата да преземат активности за подобрување на хигиената во училиштата, одржување на поставената  опрема и реквизити во просторот на училиштата, редовно одржување на дворот и зеленилото во училишните дворови;
2.11. Се задолжуваат директорите на училиштата да ги преземат сите активности за санирање на сите недостатоци во училишните простории (покриви, санитарни уреди, прозорци, врати и слично)

2.12. Се задолжуваат директорите на основните училишта, да преземат активности за подобрување на безбедноста на учениците особено преку пополнување на отворените и опасни дупки и отстранување на остатоци од урбаната опрема во училишните дворови.

 2.13.Се задолжуваат директорите на основните училишта да земат активно учество во Мега Еко проектот организиран од страна на Општина Аеродром.
2.14. Се задолжува Градоначалникот на Општина Аеродром да одржува  работни средби со членовите на училишните одбори, Советот на родители и Наставничкиот совет зависно од прашањата кое се од значење и во ингеренции на овие органи. 

3. Не се прифаќаат наводите содржани во доставените дописи од страна на "Активот на директори" , во кои искажаните забелешки за состојбата на училиштата поточно за скршени прозорци, нечисти санитарни јазли и несредени дворови, од страна на активот се оценети како "паушални и невистинити".
Број 07- 5338/2                                                          Претседател на Советот

25 октомври 2006 година                                            на Општина Аеродром

Скопје                                                        проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Заклучокот за усвојување на Годишниот извештај за работа на ОУ “Блаже Конески” 


Се објавуваат, Заклучокот за усвојување на Годишниот извештај за работа на ОУ “Блаже Конески”, донесен на четириесет и петатта седница на Советот на Општина Аеродром, одржана на ден 23.10.2006 година.
Број 08-5338/7                                                                                ГРАДОНАЧАЛНИК

25 октомври 2006 година                                                        Кирил Тодоровски с.р.
Скопје

Врз основа на член 36 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром ("Службен гласник на Град Скопје" број 07/05), Советот на Општина Аеродром на четириесет и четвртатта седница, одржана на 16.10.2006 година го донесе следниот

З А К Л У Ч О К

за усвојување на Годишниот извештај за работа

на ОУ “Блаже Конески” 

1. Се усвојува Годишниот извештај за работа на ОУ “Блаже Конески”, број 01-99 од 28.06.2006 година и дополнувањата на истиот, број 03-133 од 02.10.2006 година, донесен од училишниот одбор на основното училиште “Блаже Конески” – Општина Аеродром.

2. Овој заклучок влегува во сила со денот на донесувањето, а ќе се објави во “Службен гласник на Општина Аеродром“.

Број 07- 5338/6                                                          Претседател на Советот

25 октомври 2006 година                                            на Општина Аеродром

Скопје                                                        проф.д-р Југослав Зиберовски с.р.

